
చ. తన సగబాలు మే నయిన • దారను గిందును మీదు ప్రక్కలం

    దును మునువాకిటన్  వెనుక • దొడ్డిని లోపల బైల వెండియై

    పొనరు గృహంబు నెన్మిదగు • ధూతులు శ్రీదు ధనాధినాథు మే

    లనుఁగుఁ గపర్ది కిచ్చిన మ•హాంబకు నంజలిఁజేసి మ్రొక్కెదన్.



ఉ. పాలును  నీరు వేరుపఱు • పంగల గుఱ్ఱము ధర్మపద్ధతిన్ 

    దాళిన నోరు మాట జవ • దాటనియాలును మేల్మిబొజ్జ ల

    క్ష్మీలలితాంగి యాడుకొను • మేడ సుఖాసన మై తలిర్పవా

    టీలలనేశు  సత్యమున • నిల్పినతల్లి ప్రసన్న యయ్యెడున్.



ఉ. విశ్వమునెల్లఁ గ్రుమ్మరుచు • వేసట దప్పిగనంగఁ గాంచి యు

    క్షాశ్వుఁడు సాయకంబిడి ర•యంబున దీసిన నీరు గ్రోలి య

    య్యీశ్వరిగొన్న రూపముల • నీక్షణసంభవమైన యిష్టకా

    మేశ్వరి భక్తలోకముల • నేలు గృపామయమైన దృష్టితోన్.






———♦ సో మే శ్వ ర చ రి త ము  ♦———






సీ. శాలివాహనశక • సంవత్సరంబులు | పదునాఱునూర్ల యెన్పదియు రెండు

    నగుపట్టి విక్రమ • హాయనంబునను వై  | శాఘమాసంబున • జరుగు నొక్క

    నాడు దానుకులాక్కిరాడమాత్యుడు గృహ | నిర్మాణమునకయి • నిండు వేడ్క 

    గోడపునాదికి • గోయి వెట్టింపంగ | నందులో మిలమిల • మనుచు మెఱుఁగు



తే.గీ. సూపెడి చతుర్దశాంగుళ • శోభమాన | నీలశిల యొండు గన్పట్ట • మేలటంచు

      గొని నిజాంగన సుబ్బమ్మ • కును నొసంగ | ఱుబ్బుఁ గల్లిది మంచిదం • చుబ్బిపొగడె. 



క. దానిం గైకొని యచ్చటి | మానినులకుఁజూపి రాయి మంచి దటంచుఁన్ 

   దా నెత్తలేక సేవకుఁ | డైనట్టి తలారి వీరఁ • డను గొల్లనితోన్.



క. ఓరి వీరా నీ విపు | డీ రాయిం గొంచునేగి యింటికి వెనుకన్ 

   దారికడ గూటిలోపలఁ | జేరుపుమన వాఁ డు నట్లు • సేయుదు ననుచున్.



క. చనుచున్  నడుమను నుచ్చిళు | లను గ్రక్కుచుఁ బడినఁ గాంచి • లలనామణి గ్ర

   క్కునఁ బైత్యమూర్ఛ యనుకొని | చనుదెంచి వచించె నితర • జనములతోడన్.



ఉ. అంతట వాడు లేచి సివ • మాడుచు దేవుఁడనంచుఁ బల్మరున్ 

    గంతులు వైవ నందఱును • గన్గొని కారణ మారయంగ రా

    కింతులు రాయి నొక్కమొగి • నెత్తగ లేవకయున్న మాటికిన్ 

    గొంతుకలెత్తి స్వామి యిది • గో యిఁకలెమ్మనినంత లేచినన్.

		 ఈ పేజీలో చివరి మార్పు 22 మార్చి 2022న 04:14కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

